
Wodho 1945 M.D fulinota Federaalete Mootimma
moofisatenni  Federalaate  hajubba  lainohunni
Yooaanchimmate Owaante Baatooshshi Wodho
fushshitinoha ikkinohuranna qoqqowu hajubba
la’inohunni Qoqqowu Mootimma Yooaanchimmate
Owaante Baatoohshi Wodho fushsha hasiissinota
ikkite leellitinohura;

Qogqgowu Yoo Minna xaa iillitino
yooaanchimmate owaante aamamooshshi deerrinna
uuytanno  owaante ledo  taalcho  ikkinoha

yooaanchimmate owaante baatooshshe baatisiisa
hassiissannohura;
Sidaamu Dagoomu Qoqqowi Mootimma

Bayriidi Seera Quwa 48 (3) (a) garinni Amaalete
Mini tenne wodho fushshino.
GAFA MITE

Xaphooma Woro

1. Harancho Umo

Tenne wodho “Sidaamu Dagoomu Qoqqowi

Mootimma Yoote Minna Yooaanchimmate

Baatooshshe Gumulate Fultino Wodho Kiiro

4/2017” yine woshshinara dandiinanni.

2. Qaallate Tiro

Qaalu horo wole tiro uysiissannota ikka hoogguro

tenne wodho giddo:-

1) “Qoqqowo” yaa Sidaamu Dagoomu Qoqqowi
Mootimmaati.

2) “Yoote Minna” yaa Sidaamu Dagoomu
Qoqgqowi Mootimma Xaphoomu Yoo Mine,
Aliidi Yoo Minnanna Umi Dirimi Yoo Minnaati.

3) “Rejistiraare” yaa wolu seerinni uuynoonnise
biilloonyi noo gedeenni heereenna garimma
noosi seeri garinni Songotenni  biillonye
uuyneennase  yooaanchimmate  baatooshshe
alildimmatenni massagannote.

4) “Yooaanchimmate Owaante Handaara” yaa
deerru deerrunkunni heedhanno Yoo Minnara
faayle fanatenni kayse gumulo aate geeshshanna
gumulote gedensoonni uuynanni  wolootta
owaantubba aanno loosu handaaraati

5) “Mootimmate Latishshu Uurrinsha” yaa
wo'munni  wo’'ma  Qoqqowu  Mootimma

1)

2)

3)

4)

5)

() ()

6)

7)

8)

9

kaapitaalenni uurritino uurrinsha ikkite tenne
wodho hexxo daafira mootimma akisyoonete
qeechi noose ayee uurrinsha hangafanno.
“Woxunni  Bikkinanni  Qaxxaro”  yaa
yooaanchimma  xa’mi’noonni  hajo  woxe
la’annota woy qaxxaro shiqqinohu milli
yaannoha ikko milli yannokki ayee jajji woxunni
bikka dandiinanniho.

“Woxunni Bikka Dandiinannikki Qaxxaro”

yaa akatinsanni woxunni bikka dandiinannikki
woy hallanyu mannihimma ledo amadantino
qoosso ayirrisiirate ku’laatooti.

“Woxaratto” yaa garimma afi’rino seeri garinni
Yoote Minira shiggino gaxxaro,
gaxxaramaanchu qaxxaro, sikka eate ku’laato,
keedote ku’laato, wirro yooaanchimma la’’antara
shiganno ku’laatonna ayee Yoote Minira
shiqqano ku’laatooti.

“Wirro La”antoe Yitanno Ku’laato” yaa
gashshootu wuurrinsha barru barrunku loosira
mannu goosso Wwoy horo aana uuytanno
gashshootu gumulora koffi yiino manchi
gashshootu giddo heedhanno doogo xaphi asse
gudihu gedensaanni Yoote Mini la’annosi gede

shiqishiranno ku’laatooti.

10) “Yooaanchimmate Baatooshshe” yaa qaxxaro,

qaxxaramaanchu gqaxxaro, wirtote kado woy
wirtote giwo woy keedote ku’laato shiqishirino
bisi baatanno baatooshshe hattono tenne wodho
garinni baantara hasiisanno ayee baatooshshse

la’’annoho.

11)“Bikka” yaa tenne wodhora ofoltino taarife woy

shaete garinni mitte yooaanchimmate owaante
xa’mi’noonni hajora baantanni baatooshshu

6) “

7) "

8) “

9) “

10)

11)"

12)"

bikkaati.

12) “Buxicho” yaa yooaanchimmate owaante
baatooshshe baata dandaannokkihonna garimma
noosi seeri garinni qaxxarosi baatooshshiweelo
shigishi’ranno gede fajjinoonnisi manchooti.

13) Mancho” yaa kalagamu mancho woy seerunni
mannihimmate qoosso afi’rino bisooti.

14) Tenne wodho giddo mitte koo-teemmanni
xawinsoonnihu wole koo-teemmano
hanqgafannoho.

3. Jeefishshu Mami-geeshsha

1) Tini wodho Qoggowu Yoo Minnara shigqano
ayee hajubba aana jeefishshu heerannose.

2) Konni quwi cinaancho quwi (1) aana
worroonnihu noo gedeenni hereenna Qoqqowu
Yoo Minna rigiwote biillonyinni la’anno
Federaalete =~ hajubba  aana  jeefishshu
heerannosihu garimma noose Federaalete Yoo
Minna yooaanchimmate baatooshshi wodhooti.

4. Hexxo

Tenne wodhora aantete noo hexxo heedhanose:-

1) Qoqgqowu Yoo minna uuytanno owaantera
gansootu farco afirate qoosso aana hekko
kalagannokki garinni taalcho ikkino baatooshshe
baatisiisano gede dandiissate;

2) Yooaanchimmate owaante baatooshshi
amanyoote yannichcha assatenni
yooaanchimmate owaante gumaame assate.

3) Qaxxarote korkaati noonsakkire ayee hajubbano
Yoote Minira shiqqanokki gede assatenni,
xa’mamooshshe buuxisatenni yooaanchimmate
owaante gumaame assate.

13)" "

14)

1)

2) (1)

1)

2)

Gafa Lame

Yooaanchimmate Baatooshshi Bikka

Gumulatenna Baatisiisate Daafira

S.

1)

2)

3)

4)

5)

6)

Yooaanchimmate Baatooshshe Baatisiisanna
Baatooshshe Jeefinsanni Hayyo Daafira
Deerra deerrannku afantanno Yoote Minna

Rejistiraaroti ku’laato shiqishirano ayee mancho
yooaanchimmate baatooshshe baatisiisate
gadacho noonsa.

Yooaanchimmate owaante baatooshshi
jeefamanohu Yoote Mini injaannoho yee
ammananno woxe anga baatisiisate, Baankete,
Tele-birrete, Ciibi’ii-birrete, Kireditete
Kaardenni, Debitete Kaardenni,
Elekitirooniksete baatooshshu hayyonni ikkara
dandaanno.

Yooaanchimmate owaante baatooshshe
baantannihu Yoote Mine fayle fa’nantaranna
tajete kiiro aate albaaniiti.

La’annosi  Yoote Mini loosaasinchi woy
Rejistiraare tenne wodho garinni
yooaanchimmate baatooshshi baatamasi
buuxikkinni Yoote Mini taje fana woy
fanantanno gede assa dinosi.

Hajamaano Ii-faylingete amanyooti, ‘dire-

getsete’ woy interneete horoonsiratenni ku’laato
shiqishira dandiitanno yannnara baatooshshe
kireditete kaarde, deebitete kaarde,
elekitirooniksete ~ baatooshshi  hayyo  woy
injiitanno woloota baatooshshu hayyo widoonni
jeefisa dandiitanno.

Deerru deerrunkunni heedhano Rejistiraarooti
yooaanchimmate owaante baatooshshe
baatisiissano woyte qaxxaro shiqqino hajo
woxunni bikka dandiinannita ikkanna hooganna

baantara hasiisanno bikka qorophote badatenni

1)

2)

3)

4)

5)

6)

7

baatooshshe jeefisate la’annosi loosaasinchira
hakkawoytenni saysa noonsa.

7) Ku’laato  shiqishirinnohu  yooaanchimmate
baatooshshe garunni baatasi buuxiro baatooshshu
hayyo garinni garimmma noose baatooshshu
xawishshi sanade woy harancho elekitiroonkisete
sokka iillitannosi gede assa noosi.

8) Taje fanante shiqqinosi shilooti tenne wodho
garinni baatama hasiissanno yooaanchimmate
baatooshshi baatamasi buuxa noosi.

6. Yooaanchimmate Baatooshshi Bikka
Yooaanchimmate owaante baatooshshi bikka
gumullannihu tenne wodho aana worroonni
garinni shiqqino ku’laatto la’’atenni wodho
kaima assatenni afi’nanni bikki garinniiti.

7. Woxunni Bikka Dandiinanni Qaxxarora

Yoote minira shiqqino ku’laato woxunni bikka
dandiinanni hajubba la’annota  ikkitanno woyte
ku’laatote aana shiqino woxi bikka ka’ima assatenni
tenne wodho aana ‘abaare’ assine worroonni
yooaanchimmate owaante baatooshshi  bikki
sanxarazhe aana worroonni garinni xibbu anga
shallangeenna yooaanchimmate owaante
baatooshshi baatama noosi.

8. Woxunni Bikka Dandiinannikki Qaxxarora

Fitabeerete Amanyooti seeri, qogqowu Yoote Minna

Lallawi woy woloota seerubba garinni woxunni

bikka  dandiinannikki ~ babbaxitino  ku’laato

shigganno ~ woyte =~ woroonni  noo  garinni

yooaanchimmate baatooshshe jeefinsanni:-

1) Ku’laato shigginohu Umi Dirimi Yoo minira
ikkiro 500 (onte xibbe) birra baantanni.

2) Ku’laato shigqinohu Aliidi Yoo Minira ikkiro

700 (lamala xibbe) birra baantanni.

8)

3) Ku’laato shiginohu Xaphoomu Yoo Minira
ikkiro 1000 (mitto kume) birra baantanni.

9. Xallante Shigqano Qaxxarote Korkaatubba
Ku’laatote shiqishiraanchi mittu aleenni ikkitino
gaxxarote korkaatubba mitteenni xalle
shigishi’ranno yannara mittu mittunku qaxxarote
korkaatira garimma noose tenne wodho woro garinni
shallangeenna yooaanchimmate baatooshshe
baantanno.

10. Babbaxxitino Owaantera Baantanni

Baatooshshe
1) Tenne wodhora quwa 18 hunda worroonni
garinni yooaanchimmate baatooshshe

baantikkinni  qaxxaro  shiqqanno  hajubba
agurranna  Yoote Minna uuytanno ayee
owaantera baatooshshu baatama noosi.

2) Konni woroonni xawinsoonni owaantubbara
baantanni baatooshshi aantete noo garinni
ikkano:-

a) Yoote woy tajete giddo afantanno ayee sanade

woy elekitirooniksete sanade hinkiilo adhate
mittu qoolira 5 (onte) birra baantanni.

b) Maatete seeri garinni galtenna gashshaanni
mereero jajja la’inohunni assinanni sheemate
Yoote Mine kaajjishshate shiqqanno ku’laatora
300 (sase xibbe) birra baantanni.

c) Yoote mine yannate geeshshi agarooshshi qaafo
woy ayee kiote hajajo uynara, araaru
yooaanchimma Yoote Mini widoonni wonsinara,
araaru yooaanchimmanni uynoonni yannate
geeshshi  agarooshshira woy wole hajajo
jeefantano gede shiqgqano ayee dani ku’laatora
100 (mitto xibbe) birra baantanni.

d) Araarsano yooaano uuytino hajajo aananna
woloota Yoote Mini ogeessi, ragge buuxxari woy
wolootu ogeeyye Yoote Mini maattami
buuxishshi owaante afi’rate shigqanno ku’laatora

10.

1)

2)

18
5 )
300 (
100 ( )
100
100 ( )
150 ( )



Affini Gaazeexa Kiiro 4 Ammajje 20,2017 M.D

g)

3)

11.

100 (mitto xibbe) birra baantanni.
Yanna saino kadora woy keedora fajjote ku’laato

shigishirate 100 (mitto xibbe) birra baantanni.
Sumiimmetenni galtooma diigate shiqqanno
ku’laattora gura qiniiti 150 (mitto xibbenna
ontawo) birra baatanno,

Raggete, awuutaanchimmate, galte  woy
gashshaanna ikkate taje uuynara shigqanno
ku’laatora 100 (mitto xibbe) birra baantanni.
Aleenni xawinsoonni owaantubba gobbaanni
Yoote Mine wole owaante xa’miniro Yoote Mini
konni aleenni xawinsoonni owaante ledo xaaddo
afi’rino  birxichira worroonni  baatooshshe
baatanno gede assanno.

Yekkeerote Ha’rinshora Woy Gumulote
Gedensaani Shigqano Ku’laatora Baantanni
Yooaanchimmate Owaante Baatooshshe

Ku’laato shiqqinosi Yoo Mini hajote aana yoo,

gumulo woy hajajo uuy gedensaanni woy yekkeerote
ha’rinsho aana sikka eate shiqqino ku’laato aana

uuynanni owaantera aantete worroonni
yooaanchimmate baatooshshe baantanni;

1)

2)

3)

4)

Qaxxaramaanchu nookkiwa uuynoonni gumulo
ka’eenna yekkeerote giddora eate shigqanno
ku’laatora 250 (lame xibbenna ontaawo) birra
baantanni.

Yoo giwate shigqanno ku’laatora  giwo
shiqishihu balaxe baatino yooaanchimmate
owaante  baatooshshe = woy  sorrisiisirate
shigishino yooaanchimma bikka kaima assine
shallangeenna yooaanchimmate owaante
baatooshshe baata noosi.

Yekkeerote ha’rinshora sikka eate shiqgano
ku’laatora yeekkeerote woxi bikka hedote giddo
worrikkinni 500 (onte  xibbe)  birra
yooaanchimmate baatooshshe baatanno.

Qaxxaramaancho  ikkinohu  sayikki  bisi
yekkeerote giddora eanno gede ku’laattto
shiqishiriha ikkiro sayikki bisira noosi yaanno
gadacho bikkini yooaanchimmate owaante

3)

11.

1)

2)

3)

4)

5)

500 (

100

250

baatooshshe baata noosi.

5) Yoo wirro la’’antanno gede shigganno
ku’laattora  ku’laato  shiqishirihu  balanxe
baantoonni yooaanchimmate owaante
baatooshshe woy wirro la’antara xa’mirino
yooaanchimma bikkini yooaanchimmate
owaante baatooshshe baata noosi.

12. Ku’laato Woyyeessirate
Yooaanchimmate Baatooshshire

Yekkeeramaano ‘woganenni’ mitte yekkeerote

ha’rinsho giddo ku’laato woyyeessirate xa’mo
shiqishiriha ikkiro shiqishirihu yooaanchimmate
owaante baatooshshe konni woroonni noo garinni
baatannoha ikkanno:-

1) Woshshattote woraqata adhasira  albaanni

Baantaani

ku’laatosi woyyeessi’rate shiqqanno ku’laatora
balaxote baantoonni woy baata hasiissanno
yooaanchimmate owaante baatooshshinni 2%
(xibbunni lame anga) shallangeenna ledote
baatooshshe baatanno.

2) Qaxxaro macciishshate albaanni ku’laato

woyyeessi’rate shiqqanno ku’laatora balaxote
baantoonni yooaanchimmate baatooshshe woy
baata hasiissanno yooaanchimmate owaante
baatooshshinni 5% (xibbunni onte anga)
shallangeenna ledote baatooshshe baatanno.

3) Qaxxaro macciishshini gedensaanni ku’laato
woyyeessi’rate shiqqanno ku’laatora balaxote
baantoonni woy baata hasiissanno

yooaanchimmate owaante baatooshshinni 10%

(xibbunni tonne anga) shallangeenna ledote

baatooshshe baatanno.

4) Farco macciishshini gedensaanni  ku’laato
woyyeessi’rate shiqqanno ku’laatora balaxote
baantoonni woy baata hasiissanno
yooaanchimmate owaante baatooshshinni 12%
(xibbunni tonaa lame anga) shallangeenna ledote
baatooshshe baatanno.

13. Gumulo Jeefisate Baantanni

12.

1)

2)

3)

4)

13.

1)

Yooaanchimmate Baatooshshe
1) Gumulote gedensaanni gumulo jeefisate

shigganno jeefote gaxxaro ku’laato woxunni
bikkinanni hajubba la’annota ikkituro konni
woroonni worroonni garinni yooaanchimmate
owaante baatooshshe baantanni:-

a) Hajote bikki 1000 (mitto kume) birranna hakuuy
woro ikkiro 30 (sajjoo) birra.

b) Hajote bikki 1001 — 5000 birra ikkiro 100 (mitto
xibbe) birra.

c) Hajote bikki 5001 — 10,000 birra ikkiro 150
(mitto xibbenna ontawoo) birra.

d) Hajote bikki 10,001 — 100,000 birra ikkiro 300
(sase xibbe) birra.

e) Hajote bikki 100,001 — 200,000 birra ikkiro 500
(onte xibbe) birra.

f) Hajote bikki 200,001 — 500,000 birra ikkiro 1000
(mitto kume) birra.

g) Hajote bikki 500,001 — 1,000,000 birra ikkiro
1,500 (mitto kumenna onte xibbe) birra.

h) Hajote bikki 1,000,001 birri aleenni ikkiro 3000

(sase kume) birra.

2) Jeefote gaxxaro ku’laato woxunni bikka

dandiinanikki hajo la’annota ikkituro 400 (shoole
xibbe birra) baantanni.

3) Gumulo jeefisate yannnara amandoonni woy
ayirrinsoonnni jajji aana oosso nooe yitanno
ku’laato shiqquro ku’laato shiqishirihu gumulo
jeefisama dinose yaanno jajji woy woxu bikki
hedote giddora e’ikkinni 800 (sette xibbe) birra
yooaanchimmate owaante baatooshshe baatanno.

14. Araaru Yooaanchimmanni Woy Wolootu
Yooaanchimmate Biilloonye Uuynoonninsa
Uurrinshubba Uuytino Gumulo Jeefisate
Baantanni Baatooshshe

Araaru yooaanchimmaninna wolootu yooaanchimmate

biilloonye uuynoonsa uurrinshubbanni gumulo afidhino

hajo jeefisate jeefote ku’laato shiqquro yooaanchimmate

baatooshshi tenne wodhora quwa 13 cinaancho quwa (1)

woy (2) hunda worroonni garinni jeefisamanno.

15. Kadote Yekkeerora Baantanni Baatooshshe

10

) 1000
30 ( )
) 1001
100 ( )
) 5001
150 ( )
) 10,001

) 100,001

. 1,000,001

800 (

15.

Kado lainohunni baantanni  yooaanchimmate
owaante baatooshshi konni woroonni noo garinni
ikkanno:-

1)

2)

3)

4)

S)

6)

Umi Dirimi Yoo Mini umi deeri giwonni woy
wole ayee korkaati kaiminni qara hajowa eikki
taje cufinoha ikkiro konninni koffi yiino bisi
kadote ku’laato kado macciishshanno Yoo
Minira shigishanno woyte yekkeerote woxi bikki
hedote giddo eikkinni 500 (onte xibbe) birra
yooaanchimma baantanno.

Hundi Yoo Mini uuyno gumulo koffi yee kadote

ku’laato kado macciishshano Yoo Minira
shiqishiro hundi Yoo Mine baatino woxi boco
kadote ku’laanchi baata noosi.

Hundi Yoo Mini yooaanchimma xa’mi’noonni
WwoX1 WOy jajji aana gama haarikkinni sae gamu
aana gumulo uuyronna tenne giwatenni kadote
koffeenya  shigishiro = kadote  ku’laanchi
gumulliekkinni gatino yaannohu aana calla konni
quwi cinaancho quwi (2) aana worroonni garinni
shallangeenna  yooaanchimmmate  owaante
baatooshshe baatanno gede assinanni.

Hundi Yoo Mini uuyno gumulora geeltino
‘wogane’ gumulo yooaanchimmate amanyooti
xe’ne noosete woy halaalaancho cu’mo aana
xintante aamantinota di’ikkitino yaate wirtote
kado woy wirtote giwo shiqishidhannoha ikkiro
800 (sette xibbe) birra owaantete baatooshshe
baattanno.

Wirtote kado woy wirtote giwo shiqishirinohu

gamunni tunge sa’noonni gumulote golira ikkiro
yooaanchimmate baatooshshi konni aleenni
cinaancho quwa (3) aana ofollino garinni
shallangeenna baata noosi.

Yannate geeshshi owaante noonsa hajajo aana
qara yoo albaanni kado xa’mira dandiinani
hajajote kadora shiqishirihu 500 (onte xibbe)
birra yooaanchimmate owaante baatooshshe
baata noosi

11

2)

3)

4)

5)

6)

7)

8)

9)

16.

Araaru yooaanchimmanni uuynoonni gumulo
kado Aliidi Yoo Minira shigquro
yooaanchimmate baatooshshi hajo umi dirimi
Yoo Minira shiqqinoha ikkoommero baatama

hasiissano yooaanchimmate owaante
baatooshshinni boco baata noosi.

Araaru yooaanchimnanni uuynoonni gumulo
kado Xaphoomu Yoo Minira shiqquro

yooaanchimmate baatooshshi hajo Aliidi Yoo

Minira  shiqqino  ikkoommero  baatama

hasiissanohu yooaanchimmate owaante

baatooshshinni boco baata noosi.

Araaru yooaanchimmanni uuynoonni gumulo
dhaaddote = keedote  shilootira  shiqquro
yooaanchimmate baatooshshi hajote woxu bikki
garinni tenne wodho quwa 17 cinaancho quwa
(1) woy (2) garinni yooaanchimmate
baatooshshe baantanni.

Gashshootu Bissa Uuytino Gumulo Aana
Shigganno  Wirro  La’antoe  Yitanno
Ku’laatora Woy Kadotenni Shiqqanno
Hajubbara  Baantanni  Yooaanchimmate
Baatooshshire

Seerunni uuynoonni biilloonyi garinni babbaxxitino
Gashshootu uurrinshubbara la’’ante gumulo afidhino
hajubba Yoote Minira kadote woy dhaaddote
gaxxaronni shiqgano ku’laattora konni woroonni
worroonni baatooshshe baantanni.

1)

2)

3)

Gashshootu bissanni uuynoonni gumulo wirro
la’antoe yitanno yooaanchimmate ku’laato woy
kado shiqqinohu Umi Dirimi Yoo Minira ikkiro
800 (sette xibbe) birra baantanni.

Gashshootu bissanni uuynoonni gumulo wirro
la’antoe yitanno yooaanchimmate ku’laato woy
kado shigqinohu Aliidi Yoo Minira ikkiro 1,600
(mitto kumenna lee xibbe) birra baantanni.

Gashshootu bissanni uuynoonni gumulo wirro
la’antoe yitanno yooaanchimmate ku’laato woy
kado shigginohu Xaphoomu Yoo Minira ikkiro
2,400 (lame kumenna shoole xibbe) birra

17.

1)

2)

3)

4)

5)

18.

baantanni.
Keedote La’’antanno Hajora Baantanni

Yooaanchimmate Baatooshshire

Keedote  ku’laato  shiqqinohu  woxunni
bikkinanni hajo aana ikkeenna ku’laato
shiqginohu Aliidi Yoo Mini gumulo giwatenni
ikkiro tenne Yoo Minira baantooniha shoolu
mitte anga ('4) keedote shilooti yooaanchimmara
baantanni.

Keedote  ku’laato shigqinohu  woxunni
bikkinanni hajora ikkanna ku’laato shiqqinohu
Xaphoomu Yoo Mini gumulo giwate ikkiro
tenne Yoo Minira baantonniha
yooaanchimmmate baatooshshe  shoolu mitte
anga (%) keedote shilooti yooaanchimmara
baantanni.

Tenne wodho quwa 16 aana worroonni hajubba

aana xintante keedote shilootira shiqquro
goofimarchu Yoo Minira baantoonni
yooaanchimmate baatooshshe boco keedote
shilootira yooaanchimma baantanni.

Yannate geeshshi owaante noonsa hajajo aana
qara gumulo albaanni kado xa’mira dandiinanni
hajajo aana xintante kadote gedensaanni keedote
ku’laato  shigquro  kado  macciishshano
goofimarchu yoo minira baantoonni
yooaanchimmate baatooshshi boco (1/2) keedote
shilootira yooaanchimma baantanni.

Gashshootu  Bissa  Qoqqowu  Gashshootu
Amanyooti Lallawi garinni gumulo uuytino hajo
keedote shilootira dhaaddote shigqanno yannara
1500 (mitto kumenna onte xibbe) birra
baantanni.

Yooaanchimmate Baatooshshe Baantannikki
Hajubba

Wolootu seerira worroonihu noo gedeenni heereenna

konni woroonni xawinsoonni hajubbara

yooaanchimmate owaante baatooshshe dibaantanni:-

1) Qallawu baatooshshenna qaaqquullu losso
lainohunni shigganno ku’laato;

2) Meentu, qaaqquullu, geerunna labbano dagoomu
bissa lainohunni shiqgano gutu damatte
mannihiimmate qoossubba ayirisiisate siviilete
Maamarra widoonni shigqano hajubba;

3) Seeru  garinni  buxichu wodho  garinni
yekkeeramanno gede Yoote Mini fajjinosi
manchi;

4) Konni quwi cinaanchu quwi (3) worroonnihu
noo gedeenni heereenna buxichu wodhonni
yekkeeramanno gede Yoote Mini fajjinosi
manchi yekkeerame qeeliha ikkiro
gumulloonnisi bikkini tenne wodho garinni
yooaanchimmate owaante baatooshshe baata
1Noosi.

5) Jaddote hajora shigganno ku’laato;

6) Qarqaru agarooshshi ledo amadaminohunni
baatooshshiweello gaamotenni woy hallanyunni
shigganno hajubba;

7) Mootimmate Loosu Minnanni shigqanno
hajubba;

8) Mootimmate Latishshu Uurrinshubbanni
shigganno hajubba

9) Seeru afamooshshe uynoonninsa danchu assooti
uurrinshubbanni shigganno hajubba

10)Konni quwi cinaanchu quwi (8) nna (9)
worroonnihu heerirono mootimmate latishshu
uurrinshubbanna danchu assooti uurrinshubba
tirfe  afi'rate  loosi  hajubba  lai’nohunni

shigishshanno ku’laatora tenne wodho garinni
yooaanchimmate owaante baatooshshe
baattanno.

11) Garimma afi’rino loosiisaanotenna loosaasinete
hajubba seeri garinni mittu loosasaasinchi hojjisi
Yoote Minira shiqishiranno loosu yekkeero hajo;

12) Garimma  afi’rino  seeri  garinni  mittu
mootimmate loosaasinchi hojjisi gashshootu bisi

19.

uuyno gumulo Yoote Mine wirro la’’antasira
shiqi’rano ku’laato.

Yooaanchimmate Baantoonni Woxe Qollanni
Gara Lainohunni

Yooaanchimmate baantoonni woxe konni woroonni
worroonni garinni baatinohura qollara dandiinanni;

1)

2)

3)

4)

5)

6)

7)

20.

1)

Qaxxaraancho ikkitino ‘wogane’
yooaanchimmate baatooshshe baatteenna taje
dinye amandara albaanni woy dinye uuyneenna
woshshattote woraqati fulo ikkate albaanni
qaxxaro uurrisate muriciriro yooaanchimmmate
baaxxino woxi aaninni 5% (xibbunni onte anga)
xeinseenna gatinohu higannosi.

Qaxxaro shiqqinosi Yoo Mini taje buuxe
qaxxaraanchoho qaxxarote korkaatti dinosi woy
Yoote Mini hajo 1a’’ate biilloonyi dinosi yee taje
cufiro baantoonni yooaanchimma aaninni 10%
(xibbunni tonne anga) xeinsenna gatinohu

higannosi.
Qaxxaro  macciishshate albaanni  gaxxaro
uurrituro baantoonni yooaanchimmate

baatooshshinni 15% (xibbunni tonaa onte anga)
xeinseenna gatinoha qollannisi.
Yooaanchimma baantenna fanantino taje hajo

yooaanchu widoonni yoote mini injeesaanchira
massangeenna, hajo injeesaanchu widoonni
gumulo afidhuro gqaxxaraanchu yooaanchimmate
baatino baatooshshi aaninni 10% (xibbunni tonne
anga) xeinseenna gatinoha gollannisi.
Yekkeramaano bissa yekkeeronsa qaxxaro
macciishshate albaanni  araarunni  gudduro
yooaanchimmate
baatinohu aaninni 10% (xibbunni tonne anga)
xeinse qaxxaraanchoho qollannisi.

Qaxxaraanchu gaxxaro macciishshini
gedensaanni qaxxarosi kaaysiro yooaanchimmate
baatino baatooshshi aaninni 50% (xibbunni
ontaawoo anga) xeinseenna gatinoha
qaxxaraanchoho qollannisi.

Qaxxaraanchu farco macciishshini gedensaanni
qaxxarosi kaaysiro yooaanchimmate owaaante
baatooshshe wo’munni wo’ma diqollannisi.

Yooaanchimmate Baatooshshi Bikki Aana
Kalagamanno Koffeenya
Yooaanchimmate baatooshshe jeefisanno Yoote

owaante baatooshshira

Mini ogeessi tenne wodho woro harunse
baatooshshe jeefisiisa noosi.

2) Yoote mini ogeessinna hajamaanchu mereero
yooaanchimmate owaante baatooshshi ledo
xaadinohunni sumiimmete hoonge kalaganturo
hajamaanchu hajo Yoote Mini Rejistiraarera
shiqishira dandaanno.

3) Biilloonye uynoonnisi rejistiraare lamente ‘wogane’
yekkeero maacciishshihu gedensaanni tenne wodho,
fitabeerete amanyooti seeranna woloota hajote
garimma noonsa seerubba kaima assatenni
soorrote  dinye uuyikkinni mittu  widira
dassinokki garinni hakko barranni gumulo aanno

4) Yooaanchimmate owaante baatooshshe
baatisiisate yawo uuynoonnise  rejistiraare
uuytanno gumulo aana koffeenyu hee’rannosi
hajamaanchi  koffeenyasi =~ Yooaanchimmate
Owaante Handaari Sooreessira shiqishi’ra
dandaanno.

5) Yooaanchimmate Owaante Handaari Sooreessi
gumulo aana koffeenyu hee’rannosi hajamaanchi
koffeenyasi Yoote Mini Pirezidantichira shiqishi’ra
dandaanno.

GAFA SASE
Addi Addi Woro

21. Reekkote Woro
Tini wodho fultara albaanni ayee deerrira noo Yoo
Mine yekkeerote aana noo hajubba akala wodho
garinni la”antanno.
22. Jeefishshu Nookki Seeranna Assoote
Tenne wodho ledo  kiphantanno ayee wodho,
biddissu woy rosamino assooti tenne wodhonni
hanqgafantino hajubbara jeefishshu diheerannonsa
23. Biddissa Fushshate Biilloonye
Qoqgowu Xaphoomu Yoo Mini tenne wodho

Jeefisate biddissa fushshara dandaanno.
24. Wodho Loosu Aana Hossanno Yaanna
Tini Wodho Qoqqowu Amaale Mine wonsini
barrinni ammajje 20, 2017 M.D hanaffe loosu aana
hossannoha ikkanno.

HawaasaAmmajje 20, 2017 M.D

Desta Ledamo

Sidaamu Dagoomu Qoqqowi Mootimma

Pirezidanticha

Qa’misshsha

Yooaanchimmate Baatooshshi Bikki shallanganni Shae

Qaxxarote woxi bikka (Birrunni)

Yooaanchimmate
Baatooshshe xibbunni (%)

Baatooshshu birxicha (Birrunni)

0—-20,000 7.5 1,500.00
20,001 — 40,000 6.75 2,700.00
40,001 - 60,000 6 3,600.00
60,001 — 80,000 5.25 4,200.00

80,001 - 100,000 4.5 4,500.00
100,001 - 200,000 3.75 7,500.00
200,001 — 300,000 3.675 11,025.00
300,001 — 400,000 3.6 14,400.00
400,001 — 500,000 3.525 17,625.00
500,001 - 600,000 3.45 20,700.00
600,001 — 700,000 3.375 23,625.00
700,001 — 800,000 33 26,400.00
800,001 — 900,000 3.225 29,025.00
900,001 — 1,000,000 3.15 31,500.00
1,000,001 - 2,000,000 3.075 61,500.00
2,000,001 — 3,000,000 3 90,000.00
3,000,001 — 4,000,000 2.925 117,000.00
4,000,001 — 5,000,000 2.85 142,500.00
5,000,001 — 6,000,000 2.775 166,500.00
6,000,001 — 7,000,000 2.7 189,000.00
7,000,001 — 8,000,000 2.625 210,000.00
8,000,001 — 9,000,000 2.55 229,500.00
9,000,001 — 10,000,000 2.475 247,500.00
10,000,001 — 20,000,000 24 480,000.00
20,000,001 — 30,000,000 2.325 697,500.00
30,000,001 — 40,000,000 2.25 900,000.00
40,000,001 — 50,000,000 2.175 1,087,500.00
50,000,001 - 60,000,000 2.1 1,260,000.00

60,000,001 - 70,000,000 2.025 1,417,500.00
70,000,001 — 80,000,000 1.95 1,560,000.00
80,000,001 - 90,000,000 1.875 1,687,500.00
90,000,001 — 100,000,000 1.8 1,800,000.00
100,000,001 - 200,000,000 1.725 3,450,000.00
200,000,001 - 300,000,000 1.65 4,950,000.00
300,000,001 — 400,000,000 1.575 6,300,000.00
400,000,001 — 500,000,000 1.5 7,500,000.00
500,000,001 — 600,000,000 1.425 8,550,000.00
600,000,001 — 700,000,000 1.35 9,450,000.00
700,000,001 — 800,000,000 1.275 10,200,000.00
800,000,001 — 900,000,000 1.2 10,800,000.00
900,000,001 — 1,000,000,000 1.1 11,000,000.00
1,000,000,001 aleenni 1.05

